
Praefatio.

Novam hanc carminum Homericorum editionem qui
comparaverit cum quarta Dindorfiana, is haud paucas
mutatas esse inveniet et lectiones et scripturas. Quod
ut propterea molestum videbitur, quia editio in scholis
maxime usurpatur, ita necessario factum esse ea ipsa re
intelligetur, quod editio inde ab anno MDCCCLVI re-
cognita non erat. Itaque cum recognoscendi curam
suscepissem, id mihi propositum esse putavi, ut quae
et recentiorum editorum curis emendata et ceterorum
virorum doctorum studiis Homericis inventa erant, dili-
genter adhiberem. Atque in lectionibus quidem con-
stituendis a Dindorfio recedere non dubitavi, abicumque
vel sententia vel librorum -ceterorumque testimoniorum
auctoritate aliae magis commendari visae sunt. In seri-
ptura emendanda fere secutus sum Bekkerum: qui quas
editionibus sumis constituit leges, ut et ad indolem atque
originem sermonis Homerici et ad artis metricae rationem
optime accommodatae esse videntur, ita recentioribus edi-
toribus fere ommnes probatae sunt. Ita cum constitui
textum et emendatiorem neque a ceteris editionibus in
scholarum usum destinatis multum recedentem, id effe-
cisse mihi videor, quod maxime fuit petendum. Inter-
punctionem moneo ad discipulorum usum accommodatam
esse; quae Si minus constans videbitur, eo quod mihi
propositum fuit, ut excusetur, futurum esse spero.

Addo singulis partibus tabulam, qua, quibus locis
hujus quintae editionis et quartae discrepent lectiones,
facile intelligatur.

C. Hentze.

C 369

F. A. Wolfii

Summaria.

L

Invocata Musa ut Ulixem canat ab eversa Troia
errantem et amissis omnibus sociis domum redeuntem
(1—10), narratio ducitur ab eo tempore, quo Calypsus
insulam ille relicturus est. Absente enim Neptuno, cuius
ira virum iam dudum reditu arcebat, decretum fit in con-
cilio deorum, ut Calypso eum ab Ogygia insula discedere
domumque reverti sinat (11—95); Minerva autem, quae
id maxime agit, in Ithacam ad filium ipsius pubescentem
festinat, ubi magna turba procorum nuptiis Penelopes
imminentinm Ulixis copias cottidianis conviviis absumit
(96—112). Apud eos aeger animi Telemachus assidens
reverenter excipit deam Mentae, Taphiorum regis, specie
indutam, quae ipsum variis sermonibus ad spem patris
propediem reducis videndi excitat hortaturque ad con-
tionem Ithacensium agendam, in qua procorum iniurias
palam accuset, et ut ipse statim de patre sciscitatum ad
Nestorem ac Menelaum proficiscatur, recens ab erroribus
regressos {118—318). Mox, ubi ex oculis evanuit dea
non sine indicio numinis, Phemius procorum epulis ad-
hibitas canere orditur de infelici navigatione Achivorum,
quo argumento offensa Penelope cantorem ad alia revo-
care conatur; sed a filio libere reprehenditur, qui nunc
primum etiam cum procis contumacius generosa simpli-
citate expostulat et in crastinum indicit contionem haud

dissimulato consilio suo (819—419). Interim flexo in
vesperam die proci a cantu et saltatione cubitum disce-
dunt domos, ipseque Telemachus dormitum it (420—444).

IL

Ithacensibus postero mane ad concilium vocatis Te-
lemachus queritur contumeliam domus et profligationem
bonorum atque populi misericordiam et auxilium implorat
(1—79). Antinous, ex principibus procorum, culpa in
Penelopen translata finem malorum fore negat, nisi ipsa
nupserit alicui aut ad Icarium patrem redeat (80—128).
Respondenti Telemacho et turbam domo excedere aperte
iubenti aquilae praetervolantes auspicium faciunt, quod
infaustum procis interpretatus vates Halitherses ridetur
ab Eurymacho (129—207). Ita cum nihil effectum vi-
det altercatione protracta, iuvenis navem postulat, qua
Pylum et Spartam vehatur percontatum de patre; sed
irrisum hac gqmoque spe frustratur dissoluta contio (208—
259). Inde in litore solus veneratur Minervam, quae
Mentoris cuiusdam specie adstans ei instructam navem et
se ipsam navigationis comitem pollicetur (260—295). Sta-
tim domum reversus Eurycleam promam cibaria itineri
parare iubet inscia matre (296—381), Minerva autem ex
populo socios colligit, navique ab No&mone accepta et
deducta ambo vesperi solvunt ex portu (382—434).

IIL

Telemachum cum Minerva advenientem comiter ex-
cipit Nestor, cum maxime in litore publicis epulis et
sacris Neptuno faciendis occupatus (1—74). Is vero
adulescenti de patre sciscitanti nihil novi refert, quippe
omnium illius rerum ignarus; sed quid sibi et aliis du-
cibus Achivorum in reditu ab excidio Ilii acciderit, et
qui ex illis domum reverterint, diligenter enarrat (75—
200); tum monitis bonisque ominibus ad ulciscendas pro-
corum iniurias excitatum, memorata etiam Agamemnonis

caede et laudato Oreste, sceleris ultore, hortatur ut quam
primum pergat ad Menelaum nuper ex longinquo errore
reversum (201—328). Ad vesperam, antequam in urbem
redeunt Pylii, abit Minerva, quam in discessu agnitam
veneratur Nestor et vitulam deae immolaturum se vovet
(829—394). Ita Telemachus in aedes Nestoris ducitur
et ibi pernoctat (895—403). Mane postridie in domo
regis privatum sacrum fit Minervae, quo peracto Tele-
machus cum Pisistrato, Nestoris filio, curru contendit Spar-
tam (404—485). Nocte proxima apud Dioclem, prin-
cipem Pheracorum, deversati altera Spartam  pervehuntur
(486—497).
IV.

Menelans nuptias filiorum celebrat, cum ad aulam
eius accedunt Telemachus et Pisistratus; quibus liberaliter
hospitio invitatis epulae apponuntur (1—67). Cum iis
super cenam sermonem confert Menelaus, non sine blanda
mentione Ulixis, quae statim detegit filium, quem et He-
lena intrans agnoscit (68—154). Mox viri desiderio affectis
omnibus lacrimae oboriuntur; sed earum remedium affert
Helena, quae cum Menelao ad somnum usque temporis
apud Ilium acti et virtutum Ulixis memoriam repetit
(155—305). Postero die calamitatem domus suae que-
renti Telemacho et patris fortunam percontanti narrat
Menelaus de erroribus suis, et quid ipsi responderit Aegyp
tins Proteus de casibus redeuntmm Achivorum, nomina-
tim Aiacis Locrensis et Agafemnonis, atque de Ulixis in
insula Calypsus commoratione; denique adulescenti, ut
longius Spartae maneat, rogato munera hospitalia pro-
mittit (306—619). Interea proci, ut Telemachi abitum
compererunt, de insidiis revertenti locandis conmsilia agi-
tant, quae Medon excepta aperit Penelopae, adhuc ignarae
profectionis (620—714). Afflicta hoc nuntio regina la-
mentatur; dein precata Minervam divino somnio confir-
matur per quietem noctis eius, qua delecti procorum in
Asteridem insulam navigant, ut caedis consilium exse-
quantur (715—847).

V.

Concilio deorum iterum facto agente Minerva Iuppiter
Mercurium mittit ad Calypso, ut Ulixem ex insula sua
abire patiatur (1—84). Imperium gravate accipit nympha,
neque tamen detrectare ausa (85—147) herotm dudum
patriae desiderio tabescentem edocet non morari se, quo
minus statim discedat (148—227); ipsaque propere eum
adiuvat in fabricanda rate, qua benigne dimissus naviga-
tionem solus aggreditur (228—281). Duodevigesimo die
navigationis, cum iam Phaeacum insulam, Scheriam, e
longinquo videt, forte praetervehens Neptunus excitat tem-
pestatem, quae trabium compaginem dissolvit (282—332).
Sed ipse alveo ratis insidens, ventorum fluctuumque lu-
dibrium, misericordiam deae marinae experitur, Leucotheas,
quae ei redimiculum praebet pectori subligandum, cuius
virtute facilius in terram enatet - 333—364). Atque ita
tandem, quamvis fremente Neptuno, praesentem mortem
effugit et ad proximum litus Phasacum nudus evadit, ubi
semianimem cubile foliis stratum placido somno recreat
(865—493).

VL

Phaeacum regis Aleinoi filiam, Nausicaam, per quie-
tem iubet Minerva vestimenta lavatum ferre ad litus in-
sulae, in quo Ulixes procubuerat (1—47). Id facile
permittente patre ac vehiculum praebente mane illuc per-
vehitur, tum opere facto ludum exercet cum ancillis
(48—109). Eo strepitu exBitatus Ulixes supplex im-
plorat virginis misericordiam (110—185) ab eaque statim
in tutelam receptus lavacro, veste, cibo recreatur (186—
250): mox diligenter admonitus cum ancillis sequitur
currum redeuntis et occidente sole venit ad lucum Mi-
nervae, qui ante urbem est, ubi familiare sibi numen so-
lita veneratione precatur (251—331).

v

Postquam Nausicaa domum redierat, Ulixi occurrit
Minerva in speciem puellae mutata, illumque nebula

cinctum in urbem et ad aedes Alcinoi ducens diligenter
admonet (1—77). Sic solus ingreditur regiam splendi-
dissime ornatam, ubi primores Phaeacum congregatos videt
circa Areten reginam, cui primum supplicat, atque Alci-
noum, qui eum hospitio accipit donaque promittit et navem,
qua propediem in patriam deducatur (78—225). Per-
contante post cenam Arete, cuias esset et unde vestem
haberet (agnoverat enim eam), paucis refert quae sibi acci-
derant ab Ogygia insula usque ad Scheriam naviganti
(226—297); bonumque animum habere iussus suadente
nocte quieti concedit (298—347).

VI

Postero die in publico concilio consultat Alcinous
de hospite domum deducendo principesque populi et flo-
rem iuventutis ad epulas vocat illi praebenda.s (1—45).
Statim iuvenes adornata navi in regiam Alcinoi conve-
niunt, quo et Demodocus accitur, canendi ad citharam
peritus (46——103) Pransi omnes conferunt se in forum
ad gymnicos ludos faciendos, quibus Ulixes lacessitus se
immiscet et certamine disci vincit (104—255). Deinde
saltatur a iuvenibus carmen, quod Demodocus cantat de
amoribus Martis et Veneris; etiam simplex genus salta-
tionis additur (256—884). Iam parantur Ulixi dona a
pnnclplbus et Euryalo, qui eum antea dictis lacessierat;
mox in Alcinoi aedibus calida lotus epulas adit (385—
469). In his Demodocus de equo ligneo et Ilii excidio
canens herof memoriam superioris fortunae et lacrimas
movet; ex quo eum rogat Alcinous, ut, quis sit et quos
casus perpessus sit, exponat (470—586).

IX.

Quattuor hinc libris Ulixes apud Phaeacas seriem
multiplicis erroris sui enarrat. Itaque refert, quis et unde
domo sit (1—38); ut ab Ilio profestus primum ad Ci-
conas appulerit atque expugnata eorum urbe Ismaro,

LXXII sociis amissis fugatus abscesserit (39—61); utque
inde circa Maleam promunturium Borea a cursu suo ad
Lotophagos sit deiectus (62—104), tum in terram imma-
nium Cyclopum (105—192); ubi cum duodecim viris ad
Polyphemum, Neptuni filium, penetraverit (193—286):
qui cruentis dapibus expletus, quas caede sex sociorum
eius instruxerat (287—344), vino etiam, quod Ulixes
ingesserat, temulentus, cum in somnum procubuisset, ex-
caecatus (345—412) et parte gregis spoliatus fugientem
saxis incessit (413—566).

X.

Refert deinceps, ad insulam Aeoli, tempestatum ar-
bitri, pervectum se accepisse ab eo ventos praeter Ze-
phyrum, Ithacam petenti secundum, utre conclusos (1—
27); socios autem, cum patria iam in conspectu esset,
male cupidos solvisse utrem, unde emissam procellam eos
ad Aeoliam reiecisse, verum expulsos ab rege et in vastum
mare occidentalis plagae abreptos (28—79). Ita ad
Laestrygonas anthropophagos deferuntur, ubi naves XI et
multi sociorum intercidunt (80—182); mox una navi ad
Aeaeam appellunt, insulam Circes, a qua XXII viri cum
Eurylocho praemissi in suum ora convertuntur (133—
260). Ulixes tum ipse, herba magica a Mercurio accepta,
ad deam ingressus potentiam eius effugit atque adeo vir-
tute efficit, ut socii pristinam speciem recipiant (261—
399). Denique anno exacto apud Circen cum sociis Itha-
cae memor iubetur ab illa consulendi Tiresiae causa pro-
ficisci ad fauces inferorum prope Oceanum, quo loco de-
functorum animae excitantur (400—549). Illuc navigaturo
casus unum etiam socium eripit, Elpenorem (550— 574).

XI.

A Circe digressus venit in oram Cimmeriorum, eum
ad locum, qui descensus ad manes. perhibetur (1—22).
Ibi sacris rite perfectis scrobem complet sanguine vieti-
marum; at circumvolantibus animabus nullam sinit attin-

gere haustum, nisi prius Tiresias vates inde libasset (28—
50). Primum obvio Elpenori sepulturam promittit; tum
matrem videt Anticleam; mox Tiresiam, cuius causa ve-
nerat, ex quo reditum ac reliquos vitae casus cognoscit
(51—151); ex matre, quae iam ad haustum cruoris ad-
mittitur, fortunam domus suae (152—224): plures etiam
priscarum videt heroidum, Tyro, Antiopen, Alcmenen,
Epicasten, Chloridem, Ledam, Iphimediam, Phaedram, Pro-
cridem, Ariadnen, Maeram, Clymenen, Eriphylen (225—
332). Excitatus deinde a Phaeacibus ad persequendum
sermonem (333—376) herots quoque, quorum animae oc-
currerint, recenset, Agamemnonem de sua suorumque
caede exponentem (377—466), Achillem, Patroclum, An-
tilochum, Aiacem maiorem (467—567); praeter hos Mi-
noém iudicantem et feras sectantem Orionem; item Tityum,
Tantalum, Sisyphum variis suppliciis eruciatos; denique
imaginem Herculis (568—626). Quibus visis, partim et
collocutus ex Oceano revehitur in altum (627—640).

XIIL.

Reversus in Aeaeam insulam, Elpenoris corpore hu-
mato (1—15), a Circe, ut evitet mala cetera, edocetur;
ut Sirenas praetereat iisque oppositos scopulos navibus
infestos, et proximi freti portentosa pericula cum gregi-
bus et armentis Thrinaciae haud tangendis (16—141).
Bono animo ingreditur mare, Sirenum letalem cantilenam
audit impune (142—3200); scopulos erraticos praetervehi-
tur et Charybdin, dum Scylla sex socios e navi abripit
(201—259): sed ab Eurylocho et reliquis sociis coactus
appellit ad Thrinaciam, ubi tempestate diutius detenti in
cibi penuria, frustra prohibente ipso, incustoditis bobus
Solis non parcunt (260—373). Quod ut comperit deus,
_ultionem mandat Iovi, qui impios statim diris prodigiis
terret (874—396), mox navigantes fulmine percutit ex-
cepto Ulixe (397—419', qui fragmento lacerae navis
inhaerens solus ad Ogygiam insulam evadit (420—453).

Enarrato errore suo Ulixes a primoribus Phaeacum
nova munera accipit, quae postero mane in navem in-
structam comportantur (1—23); perque reliquum diem
sacrificio et epulis adhibitus compellatis principibus dis-
cedit et quietissima navigatione in Ithacam devehitur
(24—95). Ibi cum portum Phorcynis in vicinia antri
Nympharum intraverunt remiges, dormientem exponunt
in litore; navem autem remeantem in saxum mutat Nep-
tunus, placatus eam ob rem a Phaeacibus (96—187).
At experrectus Ulixes primum ignorat insulam suam,
quippe nebula cinctus consilio Minervae, cum qua speciem
adulescentis induta sermones confert ementito nomine, ne-
que adeo edoctus ubi sit ac deam praesentem veneratus
caute agere desinit (188—351); mox, postquam dilabente
nube redditam patriam salutavit, Minerva eius bona re-
condit in antrum ipsumque ante omnia ad caedem proco-
rum hortatur et, ne agnoscatur ab Eumaeo, magistro su-
bulcorum, notisque ceteris, in senem mendicum transformat

352—440).
( ) XIV.

Simulato hospiti in casam introducto Eumaeus, fidis-
simus servorum semperque memor domini, carnem por-
cellinam cum vino apponit (1—110). Oriuntur inter
eos varii sermones de Ulixe velut absente, quem in pa-
triam reversurum esse ne iurato quidem credit Eumaeus,
nec dubitat quin etiam Telemachus in itinere procorum
insidiis occisus sit (111—184). Deinceps quis esset in-
terrogatus Ulixes longam seriem fabularum fingit, testa-
tus simul se apud Thesprotos de ipsius propinquo reditu
audivisse (185—359): verum ille, nimis incredulus, obla-
tam de ea re sponsionem abnuit (360—408). Denique
cenati ambo cum reliquis subulcis (409—456) cubitum
discedunt frigida nocte, qua Ulixes, priscis ambagibus
sermonis usus, corpori tegendo laenam quaerit acci-
pitque ab Eumaeo, qui mox ad suum custodiam egredi-
tur (457—533).

XV.

Telemachum Lacedaemoni desidentem in somnis monet
Minerva, domum ut redeat, quaque via procorum in-
sidias vitet (1—43). Ergo is primo mane a Menelao
revertendi veniam petit, atque acceptis ab ipso et ab He-
lena muneribus conspectaque avi secunda cum Pisistrato
pergit ad navem in portu Pylio relictam (44 —181).
Pheris iterum deversati altero die Pylum perveniunt: unde
Telemachus Pisistrato ad patrem remisso et assumpto
Theoclymeno, vate Argivo, tum ob caedem exule, propere
solvit ac tutus devia navigatione in patriam advehitur
(182—300). TUlixes interea cum Eumaeo super cenam
consilia confert de profectione in urbem; simul de paren-
tibus suis sciscitatur et de priore fortuna ipsius (301—
388): qui natales suos enarrat atque ut infans olim a
Phoenicibus ex insula Syria raptus et La#rtae venditus
sit (889—495). Iam appulsam navem suam Telemachus
ad urbem mittit, Theoclymenum cuidam sociorum com-
mendat, ipse autem diverso itinere ad Eumaeum profici-
scitur (496—557).

XVL

Redux ab itinere Telemachus venit in casam Eumaei
(1—41). Ibi primum cum patre adhuc senis mendici
personam gerente collocutus et domesticam calamitatem
conquestus Eumaeum reditus sui nuntium mittit ad ma-
trem (42—153). Ita soli cum sunt, Minervae numine
iuvenis redditus Ulixes a filio pater agnoscitur (154—
239); mox cum eo de caede procorum deliberat et, quae
deinceps domi agenda sint, praescribit (240—321). In-
terim aliquis sociorum Telemachi ex navi in portum
urbis invecta simul cum Eumaeo nuntiat Penelopae sal-
vam revertisse filium (822—341). Nec multo post redit
navis speculatoria procorum, qui irritis insidiis dolent
iamque in contione de Telemacho occidendo nova con-
silia ineunt (342—408). Quibus ad se perlatis Pene-
lope in virorum conventum degressa eo nomine Antinoum

Hommer Opysexa 1. b

auctorem sceleris accusat (409—451). Sub noctem ad
Ulixem rursus transformatum et filinm eius redit Eu-
maeus (452—481).

XVIL

Insequenti die Telemachus patre in urbem ablegato
ipse eodem proficiscitur (1—30); statimque ex domo, sa-
lutatis Euryclea et matre, properat in forum, ut Theocly-
menum hospitem adducat (31—83). Hunc ubi epulis
excepit, matri enarrat ordinem peregrinationis quaeque a
Menelao audierat: simul Theoclymenus reginae propinquum
Ulixis reditum praedicit (84—165). Ibi cenam appa-
rantibus procis supervenit ille, ab Eumaeo ductus, pri-
mum a Melanthio caprario iniuria affectus %166—289).
Ad aulam cum accesserunt, canis domesticus Argus
agnito domino repente moritur (290—327). Iam ipsam
domum ingressus a convivis ambiendo cibos mendicat;
quos et Telemachus praebet et proci: sed Antinous eum
conviciis consectatur et ingesto scabello, non sine indi-
gnatione ceterorum procorum (328—491). Quam ob
contumeham diras Antinoo imprecata Penelope ad se ar-
cesgit virum, si quid forte de Ulixe cognoverit; is autem
in colloquium venturum sese ad vesperam pollicetur (492—
584). Eodem tempore in agrum redit Bumaeus, manente
Ulixe (585—606).

XVIIL

Mendicante apud procos Ulixe alius mendicus acce-
dit ex urbe, Irus, ut illum de proprio limine detrudat
(1—13). Inde iurgium inter utrumque; mox hortantibus
ot praemium ponentibus procis iusto certamine luctantur
(14—100). Victor Ulixes seminecem Irum extra ianuam
proicit: Amphinomo autem, uni ex procis, propinquum
regis adventum et gravem ultionem praedicit (101—157).
Degressa rursus in conventum virorum Penelope filium
de nova contumelia miseri hospitis obiurgat (158—243),
et callida oratione studia procormm experiens spemque

nuptiaram ostentans ab illis sibi munera deposcit ac sta-
tim collata accipit (244—303). Interea Ulixes inter
procos, qui solitos ludos in noctem trahunt, remanens a
Melantho ancilla maledictis vexatur, ab Eurymacho irri-
detur et scabello petitur (304—404). Tandem a Tele-
macho moniti suam quisque domum abeunt (405—428).

XIX.

Eadem nocte Ulixes et Telemachus praelucente Mi-
nerva arma omnia in superiorem partem aedium se-
ponunt, ne quid teli aut munimenti procis ad manum sit
(1—46); tum ipse solus cum Penelope confert sermonem,
in quo similia ut nuper ad Eumaeum comminiscitur,
Ulixem in Creta apud se hospitio deversatum fingit,
etiam vestitum eius et alia ad fidlem faciendam vere
" deseribit, denique iurat se apud Thesprotos de propinquo
reditu ipsius audivisse (47—307). Delectata his nuntiis
Penelope hospitalis officii causa ei pedes ablui iubet;
quod dum facit Euryclea nutrix, ab ea primum agnoscitur
ex cicatrice, quam in Parnasso quondam venans accepe-
rat; sed codrcet statim mulierem, ne quid ultra quaerat
vel garriat (808—507). Ulixi dehinc ignara rei Pene-
lope ominosum de reduce mox coniuge somnium narrat
(508—553); cui tamen non satis confisa exponit se postero
die procis certamen oblaturam atque ei, qui Ulixis arcum
facillime intenderit sagittisque destinata ferierit, continuo
nupturam esse (554—581). Quod consilium cum appro-
bavit Ulixi, cubitum illa discedit (582—604).

XX.

Ulixi diu insomnis nox, ancillarum lascivos discur-
sus animadvertenti et procorum caedem anxie cogitanti
(1—380). Tandem confirmat eum Minerva et recreat
somno, ex quo lamentis Penelopae excitatus a Iove fausta
omina poscit atque accipit (31—121). Mane regia domus
ornatur sacro Apollinari novae lunae, dum Telemachus

b*

procedit in contionem (122—159). Mactgqndas victimas
adducit Eumaens cum Melanthio et Philoetio, cuius fide-
lem in se animum Ulixes experitur (160—240). Interim
a novis insidiis contra Telemachum deterriti sinistro au-
gurio proci ex contione conveniunt ad prandium; in quo
etiam Ulixes adest a filio curatus, sed ab aliquo pro-
corum crure bubulo petitus (241—344). Exinde oculis
ac mente divinitus turbatos iuvenes graviter alloquitur
Theoclymenus et imminens ipsis vaticinatur exitium; quare
eum cavillando derisum domo excludunt (345—386).
Quae omnia ex propinquo auscultans cognoscit Penelope
(387—394).

XXI.

Nobilem arcum Ulixis et sagittas promit Penelope
iuvenibusque certamen matrimonii sui constitnit (1—79).
Desiderio domini percussus flet Eumaeus cum Philoetio;
Telemachus autem duodecim ferramenta scopo destinata
ordine statuit et ipse arcum tentat non sine spe succes-
sus (80—185). Proci deinceps tendere frustra aggre-
diuntur; primum Liodes vates, simul exitinm praesagiens:
sed Antinous cornu, quo facilius flectatur, molliri iubet
(136—187). Interim Ulixes duobus illis gregum ma-
gistris extra aulam sese agnoscendum praebet eisque forium
custodiam mandat (188—244). Reverso in conventum
Ulixe etiam Eurymachus frustra tentat: et Antinous sub
praetextu diei festi certamen in posterum differt (245—
272). Iam Ulixes iuvenes rogat ut ipsum quoque vires
seniles explorare sinant; illi contra prohibere ac deridere;
tandem annuentibus Penelope et Telemacho ipsi arcum
tradit Eumaeus: huius iussu Euryclea posticum occludit,
alinm exitam Philoetius (273—392). Ita Ulixes arcum
intendit et sagittam per omnia ferramenta mittit (393 —434).

XXIL

Ulixes arcu suo aggreditur turbam procorum, ante
omnes Antinoum, quo confixo quis sit et quid struat palam

aperit (1—41). Eum placare frustra quaerit Eurymachus,
mox cum ense irruens ab eo occiditur; item Amphinomus
a Telemacho (42—98): qui sibi suisque arma ex supe-
riore parte aedium defert, sed ianuam obserare oblitus;
per quam etiam procis Melanthius arma petit (99—162).
Melanthium iterum adscendentem subsecuti Eumaeus et
Philoetius opprimunt, constringunt, vivam ad columnam
alligant (163—199). TUlixi cum filio et pastoribus illis
procos urgenti Minerva specie Mentoris, dein hirundinis
accedit,. ut ipsi animos augeat et auxilium ferat (200—
240). Inde acrior pugna, qua consternati perimuntur
Ctesippus, Liodes, reliqui ommnes (241—329): parcitur
tantum Phemio citharoedo et Medonti praeconi, deprecante
Telemacho (330—380). Ita expletus ultione Ulixes ca-
davera tolli et domum elui iubet; duodecim ancillae, quae
Eurycleae indicio cum procis consuerant, suspendio ne-
cantur, maiore cruciatu Melanthius (881—477). Perpetra-
tis his rebus Ulixes ignem adolet incensoque sulphure do-
mum piaculo purgat (478 —494). Agnitum dominum fidae
" ancillae salutant (495—501).

XXTII

Penelopen adhuc dormientem excitat Euryclea, ut
Ulixem sub mendici habitu latuisse et procos telis eius
cecidisse nuntiet (1—31). Noscendi cupida descendit re-
gina inter gaudium metumque fluctuans ac caedem po-
tius ab aliquo deorum editam putans: et ne assidentem
quidem virum temere credit ipsum esse, nec, quamvis a
filio obiurgata, alloquitur (32 —110). At Ulixes, ne
statim res per urbem vulgetur, Telemachum et pastores
cum ancillis choreas agere iubet; lotusque mox ipse et a
Minerva iuvenis redditus ad uxorem revertitur, cui lenti-
tudinem exprobrat (111—172). Tandem illa, quo can-
tins verum exploret, de positu lecti genialis ab ipso olim
fabricati sic loquitur, ut respondendo plane pateat opifex
maritus (173—204). Tum denique agnito Ulixi prima

amoris signa dat Penelope orditurque sermonem, qui usque
in noctem, quam amantibus solito longiorem facit dea,
multis de rebus habetur; etiam in lecto, ubi Ulixes labo-
rum suorum summam repetit (205—343). Mane postri-
die domum mandat Penelopae atque ut in eam se abdat
monet; ipse autem armatus cum filio et pastoribus rus
exit ad Lasrten (344—372).

XXIV.

Procorum animabus a Mercurio ad inferos compulsis
hero#s occurrunt, cum alii tum Achilles et Agamemno
(1—22). Ibi Agamemno Achilli iusta funebria exponit ad
Troiam ipsi peracta et propriam necem dolet (23—97);
miratusque turbam iuvenum catervatim descendentium ex
uno eorum insignem Penelopes pudicitiam, procorum assi-
duitatem et occasum cognoscit atque Ulixis fortunam et
reginae fidlem praedicat (98—204). Interea heros cum suis
ad Lasrten profectus primum velut ignotus in hortis cum
illo sermonem quaerit de filio affectusque cognitis, quas
senex tulisset, aerumnis, dum eum aegritudine oppressum
videt, repente sese filinm aperit et caedem procorum perpe-
tratam narrat (205—344). Laetus senex lavatur et ipse
quoque a Minerva decoratus cum Dolio servo et reliqua
familia atque Ulixe comitibusque eius ad prandium con-
veniunt, ubi redux agmoscitur et salutatur ab omnibus
(345—412). Iam rumore caedis per urbem disperso
habetur contio Ithacensium, in qua Eupithes tumultum
movet: continuo pars civium, quamquam reclamantibus
Medonte et Halitherse, armati Ulixem ad Laé#rtis prae-
dium persequuntur (413—471). Sed eos comitatior Uli-
xes graviter premit; Eupithen occidit Ladrtes; ipsis prae-
sens Minerva opitulatur, seditiosos exterret; tandem Iup-
piter deiecto fulmine proelium dirimit: sic facto foedere
amnestia utrinque et pax componitur (472—548).

